
				এই পাতাটির মুদ্রণ সংশোধন করা প্রয়োজন। 
দশম পল্লব
সুন্দরীনন্দাবদান
तं केऽपि सत्त्वहितसन्निहितानुकम्पा भव्या भवत्ति भुवने भवर्भीतिभाजाम् । वात्सल्यपेशलधियः कुशलाय पुंस कुब्वैन्ति ये वरमनुग्रच्ह्रमाग्रहेग् ॥
র্যাহারা স্বভাবতঃ স্নেহপ্রবণহৃদয়, ও লোকের মঙ্গলের জন্য আগ্রহসহকারে সমধিক অনুগ্রহ করিয়া থাকেন, এতাদৃশ প্রাণি হিতার্থে অনুকম্পাবান ও মহানুভাব ভবাজনও এই ভয়াবহ ভূবনে জন্ম গ্রহণ করিয়া থাকেন । ১ ।
পুরাকালে শাক্যরাজপুত্র নন্দ কপিলবাস্তু নগরে ন্যগ্রোধারামে অবস্থিত ভগবানকে দর্শন করিবার জন্য গিয়াছিলেন । ২ ।
তখন ভগবান প্রত্ৰজ্য। উপদেশ করিতেছিলেন । তাহার উপদেশ শেষ হইলে তিনি পুরোবৰ্ত্তী নন্দকে প্রীতিসহকারে প্রব্রজ্য গ্রহণ করিতে বলিলেন । ৩ !
নন্দ ভগবানকে ভক্তি প্রদর্শন দ্বারা প্রসন্ন করিয়া প্রত্যুত্তর দিলেন, ভগবন, প্রব্রজ্য পুণ্যজনক হইলেও আমার উহা অভিপ্রেত
নহে । ৪ ।
আমি সকলের সেবক হইয়। যথাভিলষিত সৰ্বববিধ উপকরণ দ্বারা ভিক্ষুসঙ্ঘের ভিক্ষাপরিচর্ষ্যা করিব । ৫ ।
রাজপুত্র এই কথা বলিয়া রত্নমুকুট দ্বারা ভগবানের পাদপদ্ম স্পর্শ করিলেন ; পরে জায়াদর্শনে ঔৎসুক্যবশতঃ নিজালয়ে গমন করিলেন । ৬ ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০২:২৪টার সময়, ১১ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

